
ОПИС НА НАДЛЕЖНОСТИ
(TERMS OF REFERENCE)
Сеопфатна обука за социјално претприемништво, основите на бизнис планирањето и финансиската писменост за мали претпријатија

Основни информации
Здружението на граѓани Иницијатива за европска перспектива – ИЕП го спроведува проектот „Дигитално оживување на занаетчиството: Оспособување на младите од руралните средини преку технолошки поттикнати модели на социјални претпријатија" , кој е дел од програмата BOOST Balkans, имплементирана од ALDA - European Association for Local Democracy со финансиска поддршка од AFD - Agence Française de Développement, а во РС Македонија координиран од ALDA Balkans.
Основната цел на проектот е на креативен начин да го спои зачувувањето на традиционалните занаети со модерната технологија и социјалното претприемништво. 
За проектот 
Општа цел
Оживување на културното наследство преку технолошки ориентирано социјално претприемништво, поттикнувајќи одржлив рурален развој.
Специфична цел
· Оспособување на 30 млади од руралните средини (15 млади жени) со дигитални и претприемачки вештини.
· Поддршка за воспоставување на најмалку 3 социјални занаетчиски претпријатија предводени од млади.
· Дигитално оживување на традиционалните занаети и нивна промоција преку користење на дигитални алатки.
Примарни директни корисници на проектот „Дигитално оживување на занаетчиството“ се млади луѓе на возраст од 15 до 29 години кои живеат во руралните области на Скопскиот регион. Клучен и намерен фокус е ставен на вклучување и активно учество на млади жени во неповолна положба од рурални области. Друга клучна група директни корисници се локалните занаетчии, особено оние кои практикуваат традиционални занаети.

Цел на повикот
Целта на овој повик е ангажирање на надворешен соработник/експерт за организирање и спроведување на обука прилагодена за млади ( 15г. до 29г.) од руралните средини и локални занаетчии (1 еднодневна обука). Наставната програма ќе ги опфати основните принципи на социјално претприемништво, основите на бизнис планирањето и финансиската писменост за мали претпријатија. Методите за обука ќе бидат партиципативни, вклучувајќи практични вежби и студии на случај релевантни за занаетчиските бизниси. 
Задачи:
Клучните задачи и одговорности на избраниот понудувач вклучуваат:
· Подготвителни активности: Подготовка на тренинг материјали и агенда која ќе ги опфати основните принципи на социјално претприемништво, основите на бизнис планирањето и финансиската писменост за мали претпријатија, вклучувајќи практични вежби и студии на случај релевантни за занаетчиските бизниси.
· Спроведување на обука: Организирање и спроведување на еднодневна обука за 30 млади (од 15г.до 29г.) и локални занаетчии (околу 5) особено оние кои практикуваат традиционални занаети, со цел младите и занаетчиите да демонстрираат зголемено знаење и практични вештини за основните аспекти на развојот на социјалните претпријатија.
· Подготовка на извештај: Извештајот треба да се поднесе во рок од 10 дена по завршувањето на обуката и да биде најмногу 5 страни.
Обуките ќе се одржат во Скопје 

[bookmark: _Hlk150942650]Потребни услови 
Квалификации:
Заинтересираните понудувачи треба да ги исполнат следниве минимални услови:
· Универзитетска диплома од областа на општествените науки (правни, политички, економски, други сродни области) .
· Одлично познавање на концептот на социјално претприемништво, подоготовка на бизнис план и финансиска писменост.
· Минимум 5 години искуство во спроведување на обуки, работилници. Предност ќе имаат кандидатите кои имаат познавање од знаетчиството и работа со млади (особено млади жени)
· Одлични комуникациски и едукаторски вештини, предност ќе имаат кандидатите кои поседуваат сертификат за обучувач.
· Докажани способности за планирање, организација и имплементација на обуки од почеток до финално известување;

Времетраење на ангажманот 
Времетраењето на ангажманот е вкупно два месеци, а почнува со датумот на потпишување на договорот. 

Финансиски надомест
[bookmark: _GoBack]Максималниот буџет за оваа набавка изнесува 1,500 евра бруто во денарска противвредност и ги вклучува сите трошоци што можат да се појават во текот на извршувањето на работата. (250 евра = 1 работен ден, 6 дена х 250 евра = 1500 евра).
Плаќањето ќе се врши според следнава динамика: 100 % по извршување на сите обврски од договорот 

